
Shivaproktam Kaliyuge Shivabhaktiprasadavarnanam

ஶிவப்ரோக்தம் கலியுகே³ ஶிவப⁴க்திப்ரஸாத³வர்ணநம்

(ஶிவரஹஸ்யாந்தர்க³தே ஸதா³ஶிவாக்²யே)
- ஶிவபார்வதீஸம்வாதே³ -
ஈஶ்வர உவாச ।
மா பை⁴ஷிர்தே³வி ப⁴த்³ரம் தே பி⁴ஷக்³வர்யோऽஸ்ம்யஹம் ஶிவே ॥ 4.2॥
கலாவபி ப⁴வேத்³ப⁴க்தி: கேஷாஞ்சித்புண்யகௌ³ரவை: ।
தே பா⁴வை: பூஜயந்த்யேவ ப⁴வோத்³ப⁴வமதந்த்³ரிதா: ॥ 5॥
தே தரந்த்யேவ தே³வேஶி கலாவபி ப⁴வார்ணவம் ।
தே³வாஶ்ச முநயஶ்சேமே மநுஷ்யா:ஸ்தா²வரா அபி ॥ 6॥
க்ரு’தத்ரேதாத்³வாபரேஷு தப: க்லிஷ்டா:ஸதா³ம்பி³கே ।
க்ஷணஸித்³தௌ⁴ கலௌ ஜந்ம வாஞ்ச²ந்த்யேவ ஹி நாத்³பு⁴தம் ॥ 7॥
கலேர்கு³ணாந்ப்ரவக்ஷ்யாமி யதி³ஸ்யாமயிப⁴க்திமாந் (ப⁴க்திர்மயீஶ்வரி) ।
ஸா ப⁴க்திர்து³ர்லபா⁴ தே³வி ப்³ரஹ்மாதீ³நாமபி த்⁴ருவம் ॥ 8॥
ப்ரஸாதா³தே³வ ஸா ப⁴க்திர்மம ஸர்வயுகே³ஷ்வபி ।
விஶேஷத: கலியுகே³ ப⁴வித்ரீ க்வசிதே³வ ஹி ॥ 9॥
ஜந்மஹந்த்ரீ புண்யதா³த்ரீ ப்ரதா³த்ரீ ஸர்வகர்மணாம் ।
ப²லம் மோக்ஷம் ச ப⁴க்திம் ச ராஜ்யம் புத்ராம்ஸ்த்ரியோ த⁴நம் ॥ 10॥
பஶவோ தா⁴ந்யநிசயபா⁴யுராரோக்³யமேவ ச ।
கலேர்கு³ணாந்ப்ரவக்ஷ்யாமி ஶ‍்ரு’ணு த்வம் ஸாவதா⁴நத: ॥ 11॥
ஶிஷ்டாநிஷ்டகரேऽபி ஸம்ப்ரதி கலேரேகோ விஶிஷ்டோ கு³ண: ।
க்ரு’த்யாக்ரு’த்யகு³ணாகு³ணேஷு ஸுமஹாவ்ரு’த்³தி⁴ர்ப⁴வித்ரீ கலௌ ॥ 12॥
நைவாந்யேஷு யுகே³ஷு தத்த்ரகு³ணிதம் த்⁴யாநார்சநாவாஜபோ ।
பூ⁴யாத்ஸத்யமித³ம் விஶிஷ்ட இதி தம் ஜாநாம்யஹம் தம் யுக³ம் ॥ 12॥
ஏகம் நந்தா³மி நிந்தா³ஶதமபி குதி⁴யாம் விப்ரவ்ரு’ந்தே³ஷு மந்தா³-

ஜ்ஞாநாநந்த³மஹோ த³தா³தி ஸுகலிர்நாம்நைவ மே ஸர்வதா³ ।
கிம் வக்ஷ்யாம்யக³கந்யகே கலிப⁴வோ யோ வா க்ஷணார்த⁴ம் முஹு-
ர்மந்நாமாம்ரு’தபாகி²நீந(பாந பீந)மநஸ(ஹ்ரு’த³யே)ஸ முக்திகாந்தபதி: ॥ 13॥
கலிகலஶகு³ணோ ய:ஸாது⁴ரேவாயமீஶே
க்ஷணமபி மம பூஜாத்⁴யாநநாமைக நிஷ்ட:² ।
ஸஹி க்ரு’தயுக³த்ரேதாத்³வாபரே வா ஸஹஸ்ரா-
ண்யயுததபஸம்ரு’த்³த்⁴யா தத்ப²லம் நோ லபே⁴த ॥ 14॥
க்வசித்கலிப⁴வோ நரோ பு⁴வி ப⁴வேத பா⁴க்³யோத³யை:
ஶிவார்சநபராயண: ப்ரதி²தப⁴ஸ்மஸந்தா⁴ரண: ।
ஸ ஏவ ஶரணாய வை கலிஜலேஷு ஸந்தாரண:

ஶிவே ஸ ஸுக²காரணோ ப³ஹுலபாபஸம்ஹாரண: ॥ 15॥
ஸத்யம் ஸத்யம் ப⁴வாநி க்ஷணமபி கருணாராஶிவாராஶிகந்யா-
பதிநயநபதா³ப்³ஜத்⁴யாநதா⁴ராநுரக்த: ।
கலிமலகுலஶைலாகாரபாபேஷு ஸக்தோ -

ऽப்யத² யதி³ ஶிவப⁴க்த:ஸத்யமேவேஹ முக்த: ॥ 16॥
அலம் கலியுகே³ऽம்பி³கே ஸகலதீர்த²ஸத்கல்பகா
வநைர்மக²முக²க்ரியா ஸகலதா³ந விஶ்ராணநை: ।
அலம் விவித⁴பூ⁴ஸுராஶ்ரமவிசாரஸம்வர்தநை-
ரலம் ச ஸுஸுக²ம் க்ரியாவ்ரதப⁴வாதி³கார்யேऽபி கிம் ॥ 17॥
நாலம் கிம் ஶஶிஶேக²ராம்பு³ஜபத³த்⁴யாநைகமோத³ம் மநோ
மல்லிங்கா³ர்சந யாபிதோத்தமதி³நம் நாமைவ நாலம் கிமு ।
க: காலாந்தகபூஜநோத்ஸவமதிம் க்வாயம் ஸ்ப்ரு’ஶேத்³வா கலி:

ஸம்ஸாராம்பு³தி⁴தாரகாரணமுமே ப⁴க்தி: பரா மே கலௌ ॥ 18॥
ஶிவே ஸுக்ரு’தஸாத⁴நம் கலியுகே³ஷு லிங்கா³ர்சநம்
வத³ந்தி நிக³மா:ஸதா³ஸுக³மமார்க³ஸந்த³ர்ஶநம் ।
அகௌ⁴க⁴ப³லதர்ஜநம் கலிமலாதி³ஸந்தர்ஜநம்
ப⁴வேத ஸுக²சோத³நம் அ(நி)கி²லது:³க²ஸந்தீ³பநம் ॥ 19॥
கலாவபி தபோப³லைரமிதபுண்யஜாலோத³யை-
ப⁴வந்தி பு⁴வி தே நரா ஹரமஹேஶபாதா³த³ரா: ।
தஏவ க²லு விஸ்தரம் ப⁴வமஹாப்³தி⁴ஜம் து³ஸ்தரம்

தரந்தி விஷயோர்மிமஜ்ஜநநநாஶது:³க²ம்
(ஜநநமரணரூபது:³க²ம்) மஹத் ॥ 20॥
ஸுரா அபி முநீஶ்வரா க்ரு’தயுகா³தி³ஷு ஹ்யுத்³யதா-
ஸ்தப: பரமது³ஷ்கரம் சிரப²லம் ச காலேந தத் ।
அயம் கலிரஹோ ஶிவே க்ஷணிகசித்தஸம்வேஶநா-
த்பதா³ம்பு³ஜயுகே³ மம ப்ரஸப⁴முக்திலாப⁴ப்ரத:³ ॥ 21॥
கலாவபி ஸுரா நரா ஜநநநாஶமவ்யாஹதம்
விநிந்த்³யமபி⁴தோऽம்பி³கே ஹ்யபி⁴வத³ந்தி வாஞ்ச²ந்த்யபி ।
கதா³ க²லு ப⁴வேத்³தி⁴ நோ ஜநநமேவ திஷ்யே ஸதா³
ஸதா³ஶிவபதா³ர்சநே ததி³ஹ ஜந்மத:ஸத்ப²லம் ॥ 22॥
ய: கஶ்சித்ப்ரப⁴வேத வை கலியுகே³ மல்லிங்க³பூஜாத³ரோ
ப⁴ஸ்மத்³யோதிதபுண்ட்³ரபா⁴லதிலகோ ருத்³ராக்ஷகோடீரக: ।
ஶ்ரீருத்³ரப்ரவணோऽபி தே³வி ஸுமஹாபஞ்சாக்ஷராவ்ரு’த்திபா⁴க்
ஏவம் யோ நியதம் வஸேத ஸ முநிம்ஸ்தஸ்யைவ முக்தி:ஸ்தி²ரா ॥ 23॥
தீ⁴ரஸ்திஷ்யைகபுஷ்யத்குபத²ஜநிஜராரோக³நாஶைகநஶ்ய-
ல்லோகே புத்ரகலத்ரமித்ரஜட²ரீத்யுஷ்யாத்கிலைவம் ஶிவே ।
தத்ரைவம் யதி³ சந்த்³ரசூட³சரணத்⁴யாநேக்ஷணம் வா மந:
க்ரு’த்வா ம்ரு’த்யுக்ரு’தாம் ததா² கலிக்ரு’தாமர்திம் ந விந்தே³ந்நர: ॥ 24॥
க்ரு’தே த்ரைதாயாம் வை யதி³ க²லு ததா² த்³வாபர ப⁴வா
ஸஹஸ்ரம் வா தத்ஸ்யாத்தநுகஷணமாத்ராத்பலகணம் ।
ஶிவே லிங்கா³ர்சாயாம் ததி³ஹ தி³நகே வை கலியுகே³
க்ஷணம் த்ர்யக்ஷத்⁴யாநாத்³ப⁴வதி ஸ முக்தே: ப்ரியதம: ॥ 25॥
ஸிகத்யம் மாம் தே³வம் நதி³(தீ³)ப⁴வ ஸிகத்யாஸு ச யஜந்
ரஜஸ்யே ம்ரு’ல்லிங்கே³க்ஷணமபி ச ஸ க்ஷீணகுபத:² ।
உமே த⁴ந்யோ மந்யோ ப⁴வதி கலிஜந்யேऽபி தமஸி
அஹோ மந்யே முக்²யம் ஸ ஹி பரமமாந்ய: ப்ரியதம: ॥ 26॥
த்ரியாயுஷமநுப்ரபா⁴ப⁴ஸிதபூ⁴தபூதாங்க³கோ
விஶோஷிகலுஷோச்சயோ ப⁴வதி பா⁴க்³யபூர்ண: கலௌ ।
அஶேஷஸுரஸம்ஸத³ம் ஸ க²லு யதி பூஷப்ரபா⁴-
விமாநவரமாஸ்தி²த:ஸ்தி²ரசராத்³தி⁴ பாபாபஹ: ॥ 27॥

முதை³தி மல்லிங்க³ஸமர்சநேந
கலௌ நரா நிஷ்க்ரு’திது³ஷ்க்ரு’தாநி ।
தாந்யேவ புண்யாநி ப⁴வந்தி ஸத்³யோ
ப⁴வோத்³ப⁴வார்சாப³லதோ ப⁴வாநி ॥ 28॥
ஆஶீவிஷோமவிஷவிஷயாநுதா⁴வ-

ச்சித்தேஷ்வஶேஷஹ்ரு’த³யோத்தி²தகாலதிஷ்யே ।
பூ⁴ஷாவிஶேஷக்ரு’தஶேஷமஹோருஹார-
பூஷாக்ஷமீஷத³பி சிந்தயதே ஸ த⁴ந்ய: ॥ 29॥
॥இதி ஶிவரஹஸ்யாந்தர்க³தே ஶிவப்ரோக்தம் கலியுகே³ஶிவப⁴க்திப்ரஸாத³வர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் ।ஸதா³ஶிவாக்²ய:நவமாம்ஶ:।அத்⁴யாய: 11கலியுக³(கு³ண)வர்ணநம்
। 4-29॥

- .. shrIshivarahasyam . sadAshivAkhyaH navamAMshaH . adhyAyaH 11

kaliyuga(guNa)varNanam . 4-29..

Notes:

Śivaஶிவ elaborates to Pārvatī பார்வதீ about the advantage of KaliYugaகலியுக³ in being
the era where ŚivaBhakti ஶிவப⁴க்தி and ŚivaDhyana ஶிவத்⁴யாந of the minutest order

can bring about quick results.

